Коми кывйӧн дасьтӧм мультмедийнӧй велӧдчан пособиеяс лӧсьӧдысьяслы сетасны йӧзӧс велӧдан юкӧнын Коми Республикаса Веськӧдлан котырлысь премия.

Коми Республикаса Веськӧдлан котырлысь моз тӧлысь 7 лунся 324-р №-а лӧсялана тшӧктӧм кырымаліс Коми Республикаса Юралысь Вячеслав Гайзер.

«Небыд, мича, гора» да «Шудторйӧй, кодзулӧй»  коми кыв вылын дасьтӧм мультимедийнӧй велӧдан пособиеяс дасьтӧмысь да уджӧ пыртӧмысь пасйисны татшӧм авторскӧй котыр: Елена Остапова — Сыктывкарса канму университетлӧн коми да финн-угор филология кафедраса доцент да Николай Остапов — Коми Республикаса Юралысь бердын искусствояс гимназияса директорӧс наука удж кузя вежысь.

Экспертъясӧн донъялӧм серти, велӧдан пособиеяс дасьтысьясӧн медводдзаысь лӧсьӧдӧма да пыртӧма велӧдан уджӧ шӧр школаясса гырысь классъясын велӧдчысьяслы выль сикас велӧдан модель, мый торъялӧ  велӧдан да юӧр сетан юкӧнын модельясысь, сійӧ лӧсялӧ коми кыв да литература  велӧдан уджлӧн водзмӧстчӧм да компьютеризация корӧмъяслы.

